
তুলনামূলক সাহিত্য
তুলনামূলক সাহিত্য অভিধাটোৰ বুৎপত্তিগত অৰ্থই তুলনাৰ বাবে গ্ৰহণ কৰা যিকোনো সাহিত্যকে সূচায়৷ ইয়াৰ ইংৰাজী প্ৰতিশব্দ হৈছে Comparative Literature. সাহিত্যৰ তুলনামূলক অধ্যয়নে অতি বিস্তৃত পৰিসৰত সাহিত্যৰ লগত সংগতি থকা সকলোবোৰ দিশ সামৰি পৰ্যাপ্ত ক্ষেত্ৰ উলিয়ায়৷ তুলনামূলক অধ্যয়নৰ পদ্ধতি, ইয়াৰ প্ৰয়োগ-কলা আৰু ইয়াৰ দ্বাৰা মূল্যায়িত সাহিত্যক সামগ্ৰিক অৰ্থত তুলনামূলক সাহিত্য বুলি অভিহিত কৰিব পাৰি৷
তুলনামূলক সাহিত্য অধ্যয়নৰ পদ্ধতি
(ক) সাদৃশ্য সম্বন্ধমূলক পদ্ধতি
(খ) পৰম্পৰা অধ্যয়ন পদ্ধতি
(গ) প্ৰভাৱ অধ্যয়ন পদ্ধতি
(ঘ) স্বীকৃতি অধ্যয়ন পদ্ধতি

(ক) সাদৃশ্য সম্বন্ধমূলক পদ্ধতি
	এই পদ্ধতিত সাদৃশ্যমূলক অধ্যয়নত গুৰুত্ব দিয়া হয় আৰু একে ধৰণৰ ঐতিহাসিক বা সামাজিক পৰিবেশত সৃষ্টি হোৱা দুবিধ সাহিত্যকৃতিৰ মাজত তুলনামূলক বিচাৰ-বিশ্লেষণ দাঙি ধৰা হয়৷


(খ) পৰম্পৰা অধ্যয়ন পদ্ধতি
	পৰম্পৰা অধ্যয়ন পদ্ধতিত বিভিন্ন সাহিত্যক পৰম্পৰাসমূহক মূল বিষয় হিচাপে লৈ  সাহিত্যৰ মাজত প্ৰতিফলিত বিভিন্ন সামাজিক, সাংস্কৃতিক, ধৰ্মীয় ইত্যাদি বিভিন্ন পৰম্পৰাসমূহৰ বিচাৰ-বিশ্লেষণ দাঙি ধৰা হয়৷
(গ) প্ৰভাৱ অধ্যয়ন পদ্ধতি
	এই অধ্যয়ন পদ্ধতিত দুগৰাকী লেখকৰ মাজত পাৰস্পৰিক প্ৰভাৱৰ ৰূপ, মাত্ৰা ইত্যাদিৰ অধ্যয়ন কৰা হয়৷ ইয়াত কোনে কাক প্ৰভাৱিত কৰিছে সেই বিষয়ে দুগৰাকী লেখকৰ অথবা অথবা তেওঁলোকৰ কৃতিৰ তুলনামূলক বিশ্লেষণ দাঙি ধৰা হয়৷
(ঘ) স্বীকৃতি অধ্যয়ন পদ্ধতি
	স্বীকৃতি অধ্যয়ন পদ্ধতিত দুগৰাকী লেখকৰ কৃতিকৰ্মৰ লগতে লেখক, পাঠক, সমালোচক আৰু প্ৰকাশককে ধৰি সাহিত্য সৃষ্টি সম্পৰ্কীয় বিভিন্ন দিশ আলোচনাৰ অন্তৰ্ভূক্ত কৰা হয়৷ এই দিশৰ পৰা স্বীকৃতি অধ্যয়ন পদ্ধতিক প্ৰভাৱ অধ্যয়ন পদ্ধতিৰে এক বিস্তাৰিত ৰূপ বুলি ক’ব পাৰি৷
তুলনামূলক সাহিত্য অধ্যয়নৰ শাখা বা সম্প্ৰদায়
(ক) ফ্ৰান্স-জাৰ্মান সম্প্ৰদায়
(খ) আমেৰিকান সম্প্ৰদায়
(গ) চীনা সম্প্ৰদায়
(ঘ) ৰুছ সম্প্ৰদায়
(ঙ) কানাডিয়ান সম্প্ৰদায়
(চ) ভাৰতীয় সম্প্ৰদায়
(ক) ফ্ৰান্স-জাৰ্মান সম্প্ৰদায়
	এই সম্প্ৰদায়ৰ বিদ্বানসকলে তুলনামূলক সাহিত্যক এক ইতিহাসসন্মত অনুশাসন বুলি গণ্য কৰে৷
(খ) আমেৰিকান সম্প্ৰদায়
	এই সম্প্ৰদায়ত সাহিত্যৰ নন্দনতত্ত্বৰ দিশটোত গুৰুত্ব প্ৰদান কৰা হয়৷
(গ) চীনা সম্প্ৰদায়
	সত্তৰৰ দশকৰ পৰৱৰ্তী সময়ত চীনা তুলনাবিদসকলে চিন্তাৰ নতুনত্বৰ যোগেদি তেওঁলোকৰ প্ৰগতিশীল মনোভাৱৰ পৰিচয় দিছে৷
(ঘ) ৰুছ সম্প্ৰদায়
	এই সম্প্ৰদায়ে বিচাৰিছিল যে তুলনামূলক সাহিত্যৰ অধ্যয়ন ক্ষেত্ৰই সাহিত্যৰ তুলনা সামাজিক আৰু ঐতিহাসিক পৃষ্ঠভূমিৰ সৈতে ওতঃপ্ৰোত সম্পৰ্ক স্থাপন কৰিব লাগে৷
(ঙ) কানাডিয়ান সম্প্ৰদায়
	১৯৬১-৬২ চনত কানাডাৰ এলবাৰ্টা বিশ্ববিদ্যালয়ত তুলনামূলক সাহিত্যৰ স্বতন্ত্ৰ বিভাগ খোলা হয়৷ ইংৰাজী আৰু ফৰাছী উভয় ভাষাৰ মাজত যোগসূত্ৰ স্থাপন কৰি একে জাতীয় অনুভৱ আৰু আত্ম পৰিচয়ৰ মাজেদি এই সম্প্ৰদায়ে নতুন নতুন পৰীক্ষা-নিৰীক্ষাৰ মাজেদি তুলনামূলক সাহিত্যৰ অধ্যয়নত অগ্ৰসৰ হৈছে৷

(চ) ভাৰতীয় সম্প্ৰদায়
	তুলনামূলক অধ্যয়নৰ চেতনা ভাৰতীয় সাহিত্যলৈ প্ৰৱাহিত হোৱাৰে পৰা ভাৰতীয় প্ৰেক্ষাপটত নতুন ৰূপেৰে ভাৰতীয় সাহিত্যৰ মূল্যায়নৰ দিশ নিৰ্ধাৰিত হ’ল৷
তুলনামূলক সাহিত্যৰ বিশ্বজুৰি প্ৰচাৰ আৰু প্ৰসাৰে বিশ্বসাহিত্যক পূৰ্বতকৈ সবল ৰূপত প্ৰতিষ্ঠা কৰাত যথেষ্ট বৰঙণি যোগাইছে৷
সামৰণিঃ
তুলনামূলক সাহিত্যৰ বিশ্বজুৰি প্ৰচাৰ আৰু প্ৰসাৰে বিশ্বসাহিত্যক পূৰ্বতকৈ সবল ৰূপত প্ৰতিষ্ঠা কৰাত যথেষ্ট বৰঙণি যোগাইছে৷ সাহিত্যৰ প্ৰকৃত মূল্যায়নৰ ক্ষেত্ৰত তুলনামূৱক সাহিত্য অধ্যয়নৰ গুৰুত্ব সৰ্বাধিক আৰু ইয়াৰ বিভিন্ন গৱেষণাৰ যোগেদি পৃথিৱীৰ অন্যান্য দেশৰ সাহিত্যৰ লগতে  ভাৰতীয় সাহিত্যয়ো সমৃদ্ধি লাভ কৰিব বুলি ক’ব পাৰি৷






